
Al lectur

Tenor in serius propiest da nossa vard dueva il Glogn 1940 vegnir megliers
che tuts ils precedents. Mo sco ei va savens ... la buna veglia ha funczio-
nau, mo da tuttas sorts caussas nunprevedidas han fatg disdir! Nus havevan
pinau in Glogn extraordinari de circa 300 paginas squetsch. Tut quei grond
material, rimnaus ed elaboraus duront dus onns, havess dau in stupent maletg
de nossa cultura alpestra della Part sura: de sia historia, tradiziun
ed economia.

Cheu tutenina ei |’uiara rut’ora; las relaziuns eran aschia che nus havein
mai saviu entscheiver culla stampa. etc. etc. Aschia essan nus sfurzai de
reparter quei grond material sin dus onns.

Perquei supplicheschel jeu ils stimai e premurai colaboraturs de po buca
haver per mal, sche lur artechels han buca saviu vegnir stampai gia quella
ga. Jeu mez stundel propi mal, de buca saver realisar la stampa de quei
interessant cudisch alpester, che quei havess dau — mo jeu sundel franc
buca la cuolpa ... L’ autra ga sto ei en tutl

